
Kirish. Ma'lumki, har qanday makon va zamonda ham o‘qituvchi oldiga tez
targalayotgan va ta’lim oluvchilarga tobora qulay bo‘lib borayotgan boshga axborot manbalari
bilan raqobatga kirisha olish vazifasi qo‘yiladi.

Adabiyotlar. O‘gituvchining raqobatbardoshligi ko‘p jihatdan ta’lim oluvchilarni
o‘zining fani, ushbu fanning o‘ziga xos muammolari va vazifalarini hal gilishda amalga oshirgan
olimlar E.Ruskaya, V.G.Aleksandrova, N.A.Barisheva, L.Yu.Berikxanova, V.M.Bukatovalarning
ishlarini ko‘rsatib o‘tish mumkin.

Metodologiya. O‘qituvchining o‘quvchilarni darsga qiziqtira olishi, mulogot mazmuni
va muhiti hamda pedagogik faoliyatni tashkil etishga yondashuvlarni to‘g'ri tanlay bilishi talab
etiladi. O‘qituvchi bilan pedagogik muloqot o‘quvchilar uchun yorqin, rang-barang, erkin, ijodiy
va o‘zini 0‘zi rivojlantirishga chorlaydigan bo‘lishi zarur.

Muhokama. E.R.Russkayaning fikriga ko‘ra, «Kattalar, pedagoglar va ota-onalar
ko‘pincha aytadigan narsasi yo‘qligidan emas, balki ularni tinglash qiziq bo‘lmaganidan
e’'tiborini yo‘qotadi. Agar bugun bizdan «Maktabda eng sevimli faningiz gaysi edi?» deb

so‘rashsa, qaysi fan nomini aytmaylik, javoblarimizda bitta o‘xshashlik bo‘ladi: bu fan
o‘qituvchini yoqtirganimiz uchun eng sevimli bo‘lgan», degan javobni olamiz [4].

Natijalar. Biz tomonimizdan amalga oshirilgan kuzatishlar, anketa so‘rovlari va
intervyular E.R.Russkayaning “sevimli fan tanlovi” bilan “o‘qituvchiga munosabat” o‘rtasidagi
korrelyatsiya haqidagi xulosasini tasdiqlaydi [4].

Ko‘pchilik pedagoglar tomonidan inkor qilinadigan, pedagogik jarayonga ijodiy
salohiyatning rivojlanishi va o'z individualligini hissiyot orqali kashf qilishga olib keladigan
estetik yondashuv pedagogik ta’sirni jonlantirish, ruhlantirish uchun noyob imkoniyatdir.
Aynan u hozirgi jadal o‘zgarayotgan dunyoda bilish va ta’lim sari yo‘l ochadigan jonli muloqot
tili, ijod va refleksiya tili ekanligini ichki intuitsiya orqali his qilish imkonini beradigan shaxsiy-
kasbiy sifatga aylanishi kerak.

O‘qituvchining kasbiy pedagogik yo‘nalganligi, pedagogik vazifalarni hal qilishga
ko‘maklashadigan bilim, ko‘nikma va malakalarning shakllanishi ro‘y beradigan kasbiy
tayyorgarlikning «o‘z-o0zini belgilash» bosqichi oz iqtidorini uyg‘otishi, tafakkuri hamda
xulqida obrazlilik va mantiqiylikni birlashtirishga o‘rganish uchun eng maqbul davri
hisoblanadi. O‘qituvchining ijodkorligini rivojlantirish uchun qulay sharoitlar magsadli tarzda
yaratilsa, unda pedagogik artistisizm elementlaridan keng ko‘lamda foydalanishga erishiladi.

O‘qituvchilik kasbini egallash va ijodiy individuallikni rivojlantirish qator shaxsiy-kasbiy
sifatlarga bog‘liq. Ular sirasiga pedagogik artistizm asosini tashkil etadigan tavsiflar: hissiyot,
intuitsiya, empatiya, tasavvur, kuzatuvchanlik, improvizatsiyalash qobiliyati kabilarni kiritish
mumkin. Pedagogik artistizmni egallagan o‘qituvchi oz faoliyatida ijodiy individualligining
betakror xususiyatlarini erkin amalga oshiradi, o‘quvchilarning esa o‘qituvchi dars berayotgan
faniga nisbatan qiziqishlari ortib boradi.

O‘gituvchi yangi pedagogik va axborot texnologiyalarini o‘zlashtirish yo‘li bilan
yaratuvchi bo‘lib qolmaydi. Buning uchun u pedagogik va axborot texnologiyalarini amalga
oshirish yo‘llari va usullarini puxta egallashi, pedagogik artistizm elementlarini chuqur
egallagan bo‘lishi kerak.

Bugungi kunda o'qgitish tushunchasining muqobili sifatida ta’lim oluvchilarni
rivojlantirish zamonaviy ta’lim tizimining asosiy, mohiyatli tushunchasi hisoblanmoqda.
Chunki, umumiy o‘rta ta’lim muassasalarida shunday ijodiy muhit va shart-sharoit yaratish
kerakki, ta’lim oluvchilar o‘quv jarayonining faol sub’ektiga aylansin, o‘qituvchilarning diqqat
markazida esa o‘quvchilarning bilish faoliyati, ya’ni o‘gitish emas, balki bilish jarayonini
rivojlantirish bo‘lsin. Ta’limning maqsadi ta’'lim oluvchilarni ma’rifatli qilish usulidan erkin,
tanqidiy va mustaqil fikrlaydigan, o‘zini-o‘zi konstruktsiyalay oladigan, kelajakdagi hayotiy
strategiyasini belgilay oladigan, istigbol rejalarini o‘zgartirishga qodir shaxsni shakllantirish
hamda uning individual xususiyatlari, layoqatlari va qobiliyatlarini rivojlantirishga qaratilishi
kerak. Bu o‘rinda umumiy o‘rta ta’'lim maktablari o‘gituvchilarining alohida o‘rni mavjud.
Chunki, biz xohlagandek, har tomonlama barkamol shaxsni shakllantirish o‘gituvchilarning
hayotiy tajribalari, kompetentsiyalari, dunyoqarashlari, ularning bilim darajalari, pedagogik
artistizmni egallaganliklari va o'z ustlarida qay darajada ishlashlariga bog'liq.

Bugungi kunda yuqoridagilar bilan bir qatorda, o‘gituvchilardan kamida bitta xorijiy til
hamda axborot-kommunikatsion va pedagogik texnologiyalarni mukammal bilishlari talab
gilinmoqda va bunga bosqichma-bosqich erishilmoqda. Aks holda o‘qituvchilarning sa'y-
harakatlari ta’sirli, amaliy bo‘lishi uchun uning eruditsiyasi, ilmiy-uslubiy mahorati, ta'lim

texnologiyasini muvaffaqgiyatli tanlashi etarli bo‘lmaydi. Bu jarayonda o‘gituvchining yuksak
darajadagi nutqiy mahorati, mimikalari, darsda o‘zini tutishi, kiyinish odobi kabilar muhim
o‘rin egallaydi. Shundagina dars jarayonida ta’lim oluvchilar pedagogik artistizmdan unumli
foydalanadigan bu kabi o‘qituvchilarni yorqin betakror shaxs sifatida qabul giladilar va undan
o‘rnak va “namuna” oladilar.

O‘qituvchining ijodkorligi xususida fikr yuritganda, ijod, ijodkorlik nima, ijodkor
o‘gituvchi qanday bo‘lishi kerak, degan qator savollarga javob topishga ehtiyoj vujudga keladi.

Yuqoridagi savollarga javob topish uchun biz, ilmiy adabiyotlar hamda
mutaxassislarning asarlariga murojaat qilamiz. Jumladan Pedagogika entsiklopediyasida
ijjodkorlikka quyidagicha ta’rif berilgan: “Ijodkorlik - yangilik uchun kurashish, fan-texnikaning
eng so‘nggi yutuqlarini tahlil qila bilish va undan o‘zining faoliyatida oqilona foydalanishga
erishish, doimo o'z ustida ishlash. Ijodkorlik - insonning ongli, ma’lum maqgsadga yo‘nalgan,
harakatchan faoliyatidiri”.

Bizning fikrimizcha, ijod - natijasi ob’ektiv yoki sub’ektiv ahamiyatga ega bo‘lgan, yangi,
original va yanada takomillashgan moddiy va ma’naviy qadriyatlarning yaratilishi,
mavjudlarining esa takomillashtirilishiga oid faoliyatdir.

Ma’lumki, ijodning bir qator turlari mavjud. Masalan, ilmiy ijod, badiiy ijod, pedagogik
ijjod, texnik ijod va h.k. O‘gituvchilar oz faoliyatlari davomida pedagogik ijod bilan
shug‘ullanibgina qolmasdan, badiiy ijod, ilmiy ijod bilan ham mashg‘ul bo‘ladilar.

O‘qituvchining ijodiy pedagogik faoliyati - shunday faoliyatki, ijjod ustuvor komponent
sifatida uning maqsadi yoki usullari tizimiga kiradi. Bugungi kunda o‘qituvchilarning pedagogik
faoliyatini shartli ravishda ijodiy va ijodiy bo‘lmagan (noijodiy) faoliyatga bo‘lish mumkin va
ularni bir gator belgilariga ko‘ra farqlash mumkin. Masalan:

- natijasiga ko‘ra, bunda ijodkorlik yangi, avval ma’lum bo‘lmagan yangiliklarni hisobga
olish bilan tavsiflanadi; «ijodsizlik» esa amalda ma’lum, standart hamda tayyor mahsulot
beradi;

- amalga oshirish usuliga ko‘ra, bunda ijodkorlik natija tomon harakatlanishida betakror,
ya’'ni tamomila yangi usul yaratish, yoki harakat usullarining muayyan kombinatsiyasi sifatida
namoyon bo‘ladi; «ijodsizlik» esa natijaga erishish usulining takrorlanishliligi (shablonligi)
bilan tavsiflanadi;

- ahamiyatiga ko‘ra, bunda ijodkorlik faoliyat taraqqiyotining sifat jihatidan farq
giladigan bosqichlarini belgilaydigan, uning bevosita harakatlantiruvchi kuchi sifatida
namoyon bo‘ladi. Ijodsizlik esa tub o‘zgarishlar, ya'ni ijjod uchun sharoitlarni miqdoriy to‘plash
vositasi hisoblanadi.

[jodkor o‘gituvchi - o‘quv-tarbiya ishlarining shakl, metod va usullarini
takomillashtirish hamda yangilarini ishlab chiqgishga intiladigan novator; hatto odatiy
topshirigda ham yangi muammoni ko‘ra biladigan, o‘quvchilar uchun ijodiy topshirigni
shakllantira biladigan, ularni mazkur topshiriglarni hal gilish va tahlil etish bo‘yicha mustaqil
izlanishli-tadqgiqotchilik faoliyatiga faol jalb qgila oladigan shaxs; o0z maqgsadini o‘quvchilarini
fagat bilim, ko‘nikma va malakalar tizimi bilan boyitishdagina emas, balki ularni aqliy-
intellektual jihatdan rivojlantirish, ularni ijodiy faoliyatga tayyorlay oladigan, yoshlarda turli
kompetentsiyalarni shakllantira oladigan, qolaversa dars jarayonida pedagogik artistizm
elementlarini samarali qo‘llay oladigan yo‘lboshchi bo‘lishi kerak[5].

Shuni alohida ta’kidlash kerakki, bugungi kunda ayrim o‘gituvchilarda pedagogik
ijjodkorlik jihatlari mavjud emas. Buning bir qator sabablarini ko‘rsatish mumkin. Jumladan:

o‘gituvchilarda o‘quvchilar hamda pedagogik faoliyatga nisbatan muhabbatning mavjud
emasligi;

ularda ijodiy pedagogik qobiliyatlarning rivojlanmaganligi;

pedagogik ijodkorlikka nisbatan intilishning mavjud emasligi;

dars va darsdan tashqari jarayonlarda ta’lim-tarbiya ishining eskirgan va kam samara
beradigan shakl va metodlaridan voz kechishni istamasliklari yoki uddalay olmasliklari;

dars jarayonlarida o‘gituvchilarning pedagogik artistizmdan foydalana olmasliklari,
ulardagi kasbiy tayyorgarlik darajasining pastligi;

o‘zi dars beradigan muayyan fanlar bo‘yicha o‘quvchilarni rivojlantirishga oid zarur
o‘quv-uslubiy komplekslarning ishlab chigilmaganligi;

ijodiy faoliyatni real va moddiy rag‘batlantirish bo‘yicha maxsus ishlab chiqilgan chora-
tadbirlarning mavjud emasligi;

ta’lim muassasasida boshqaruvning avtokratik uslubi hali ham saqlanib qolayotganligi;

ma’'muriyat va xalq ta’limi tizimi yuqori tashkilotlari tomonidan haddan ortiq nazorat
(qog‘ozbozlikning ko‘pligi)ning ko‘pligi;

pedagogik jamoa va unda ijodiy muhitning mavjud emasligi;

ta’lim muassasasida pedagogik jamoaning ahil emasligi, hamkasblar orasida do‘stona
mubhit yaratilmaganligi, uyushmaganligi;

o‘qituvchilarning o‘quv reja va dasturlari bilan bevosita «bog‘lab qo‘yilganligi», hayotiy
tajribalarning hisobga olinmasligi, ilg‘or xorijiy tajribalar o‘rganilmayotganligi;

sinflarda o‘quvchilar sonining belgilangan me’yor talablaridan ko‘payib ketganligi, sinf
xonalarining bunday holatlarga tayyor emasligi, muayyan talablarga javob bermasligi;

ta’lim muassasalarida yangi axborot va pedagogik texnologiyalarning joriy etilmasligi
yoki mavjud emasligi.

Yuqoridagi holatlarda o‘gituvchilar tomonidan tashkil etiladigan dars mashg‘ulotlari
samarali natija bermaydi.

O‘quv-tarbiya jarayonini shunday tashkil etish kerakki, unda o‘qituvchi pedagogik
artistizm elementlaridan unumli foydalansin hamda ijodkorligining barcha jihatlari namoyon
bo‘lsin. Shundagina o‘quvchilarda ijtimoiy yo‘naltirilgan bilishga intiluvchanlik, qiziquvchanlik,
layoqatlilik, mustaqillik, erkinlik, tashabbuskorlik kabi shaxsiy sifatlar shakllanadi va
rivojlanadi[6].

Bunday jarayonda o‘qituvchi oldida muntazam tarzda bir qator ijodiy vazifalar turadi.
Jumladan:

ta’lim sifati va o‘qitish mazmunini tubdan o‘zgartirish;

belgilangan me’yorlarga amal qilish;

o‘quvchilarning individualligi, imkoniyatlari va giziqishlarini hisobga olish;

nostandart vaziyatlarda samarali echim topa olish.

Yuqoridagilardan kelib chiqgib shuni alohida ta’kidlash mumkinki, o‘gituvchilar
muntazam oz ustida ishlashlari, ta’lim tizimiga oid yangi me’yoriy-huqugqiy hujjatlar hamda
sohadagi yangiliklardan xabardor bo‘lishlari, ilg‘or xorijiy tajribalarni doimiy o‘rganib
borishlari, ulardan zarurlarini ta’lim amaliyotida qo‘llay olishlari, milliy va umuminsoniy
gadriyatlarni o‘quvchilar ongiga singdirib borishlari talab etiladi.

O‘gituvchining kasbiy faoliyati uchun muhim sifatlari sirasiga uning o‘z fanini bilishi,
pedagogik ta’sir metodikasini egallaganligi, tafakkurning rivojlanganligini kiritish mumkin.
O‘quvchilarni intellektual jihatdan rivojlantirishga xizmat qiladigan xuddi shunday muhim
kasbiy sifatlardan biri uning pedagogik artistizm elementlarining qay darajada egallaganligi
bilan boglig.

Shu nuqtai nazardan «pedagogik artistizm», «o‘gituvchining aktyorlik san’ati»,
«pedagogik ijodkorlik», «pedagogik mahorat» va «pedagogik taktika», «pedagogik texnika»
tushunchalarini farglab olish zarur deb topdik.

Pedagogik artistizm - pedagogik ijodning barcha bosqichlarida u yoki bu darajada
faoliyat ko‘rsatadigan fenomen. Ta’lim oluvchilar bilan aloga o‘rnatish, ularning ishonchini
qgozonish va shu asosda pedagogik jarayonning barcha sharoitlarini hisobga olgan holda
harakatlanishni ta’'minlaydigan jismoniy va ruhiy sifatlarning birikishi natijasi.

Pedagogik artistizm ta’lim oluvchilar bilan aloqa o‘rnatish, ma’lum ma’noda
o‘quvchilarning ishonchini qozonish, keyin mazkur dars, mashg‘ulotning barcha holatlarini
(sharoitlari) hisobga olgan holda ish ko‘rishga yordam beradigan ma’naviy va jismoniy
sifatlarning murakkab qorishmasi hisoblanadi.

Aktyorlik qilish - o‘qituvchi darsda yangi mavzu mazmunini bayon qilish jarayonida
uning pedagogik texnologiyalari va texnikalardan unumli foydalangan holda, aktyorlik
mahorati bilan tushuntirishi, mimikasi, ovoz tembri imkoniyatlaridan o‘z vaqtida to‘g'ri qo‘llay
olishi tushuniladi. Aslida har bir o‘qituvchi oz pedagogik faoliyati davomida pedagogik
artistizm elementlaridan muayyan darajada foydalanadi. Lekin uning o‘quvchilarni intellektual
darajada rivojlantirish imkoniyatlarini bilmaydi. O‘qituvchi mashg'ulot davomida mavzu
mazmunidan kelib chiqib rolga kirishishi kerak. Shundagina darsning ta’sirchanligi ortadi,
uning samaradorligi ta'minlanadi.

Pedagogik atamalar lug‘atida «pedagogik ijodkorlik», «pedagogik mahorat» va
«pedagogik taktika», «pedagogik texnika» tushunchalari quyidagicha izohlangan|[6].

Pedagogik ijodkorlik - 1) ta’lim beruvchi tomonidan o‘quv-tarbiya vazifalarini yuksak
sifat darajasida o‘zgacha hal etilishi; 2) ta’'lim-tarbiya amaliyoti va nazariyasining boyitilishi.

Pedagogik mahorat - 1) kasbiy ko‘nikmalarning yuksak darajada rivojlanishi; 2)
shaxsning kasbiy sifatlari, layoqat qobiliyatlari majmui; 3) san’at darajasidagi mahorat; 4)
pedagogik mohirlik, san’at va bilimdonlik.

Pedagogik taktika - ta’limning bosh magsadi yo‘lida xususiy, oraliq masalalarni hal
qilishga yo‘naltirilgan harakatlarni tashkil qilish usuli. Taktika jarayonining oxirida strategik
magqsadlarga ko‘proq samara bilan erishishni ta’'minlash uchun sharoitning o‘zgarishlarini mos
ravishda hisobga olish.

Pedagogik texnika - pedagoglarning ichki faoliyatidan kelib chigadigan o‘z mahoratini
uzluksiz rivojlantirish va ifodalay olish qobiliyati.

Bizningcha, pedagogik mahorat - pedagog professiogrammasiga muvofiq ega bo‘lishi
lozim bo‘lgan barcha sifatlarning yuqori darajadagi ifodasi, uning kasbiy faoliyatda o‘z-o‘zini
ijjodiy tashkil qilishini ta’'minlaydigan xususiyatlari majmui, ta’lim-tarbiya jarayonidagi eng
yuqori darajadagi natijadorlik. Bunday mahorat poydevori pedagogning umumiy madaniyati
bilan bog'liq bo‘lib, uning nazariy bilimlari, amaliy ko‘nikmalari, kompetentsiyalar va
pedagogik texnikani egallaganligini ifodalaydi.

Pedagogik texnika esa o‘qituvchiga o‘zini chuqurroq, yorqinroq, iste’dodliroq ifodalash,
ta’lim jarayonida optimal natijalarga erishishda ko‘maklashadigan ko‘nikma va malakalar
majmui.

Biz ilmiy tadqiqotimiz davomida pedagogik texnika elementlari yadrosini quyidagilar
tashkil qilishiga amin bo‘ldik:

- o‘qgituvchining pedagogik muloqotga oid malakasi;

- nutq texnikasi va madaniyati (ovoz, nafas olish, diksiya, intonatsion bo‘yoqdorlik,
savodxonlik va sh.k.);

- hissiyotlari va munosabatlarni ifodali ko‘rsata bilish (mimika, pantomimika, tashqi
qiyofa);

- 0z pedagogik holatini mustaqil boshqarishi (0‘z-o‘zini nazorat qilish, sabot va sh.k.).

Yuqorida ta’kidlanganlardan ko‘rinadiki, pedagogik texnika o‘qituvchi tomonidan
axborotlarni etkazish, idrokning vizual va dolzarb tomonlari orqali ta’lim oluvchilarga o‘z
hissiyotlari va fikrlarini etkazishiga ko‘maklashadigan malakalar hisoblanadi. Bundan tashqari,
pedagogik texnika o‘gituvchining ijodiy xulqi va bilimlarni o‘quvchilar ongiga singdirish va
o‘zaro samarali ta’sir qilishiga ko‘maklashadi.

Pedagogik artistizm esa o‘qituvchilardan quyidagilarni talab qiladi:

- ta’lim jarayonida har tomonlama, uyg‘un harakatlanish qobiliyatini;

- 0'zining yuz qiyofasini o‘zgartirish, o‘quvchilarni o‘ziga jalb gila olish, jonlilik, keskinlik,
ifodalilikni;

- imo-ishora va mimikasining boyligi va undan ta’lim jarayonida foydalanish layoqatini;

- hikoyachilik iqgtidorining mavjudligini;

- ofgituvchilarga yoqimtoy bo‘la olish, ichki nazokat, obrazli tafakkurning
rivojlanganligini;

- ilhomlanish, ruhlanish, ruhlantirish ko‘nikmalarining tarkib topganligini;

- turli rollar orqali nostandart echimlar, garorlarga intilish qobiliyatining taraqqiy
etganligini;

- turli noqulay vaziyatlarda psixik xususiyatlari va asab tizimini jilovlay olish
layoqatining rivojlanganligini.

Xulosalar. Yuqorida ta’kidlab o‘tilgan barcha sifatlar pedagogik artistizm - pedagogik
ijod jarayonining barcha bosqichlarida u yoki bu darajada faol bo‘lgan fenomen ekanligi haqida
xulosa qilish imkonini beradi. Ta’lim jarayonida pedagogik artistizmning o‘rni va ahamiyati
o‘gituvchining kasbiy faoliyati takomillashib borgan sari o‘zgarib rivojlanib borishi mumkin.
Pedagogik artistizm kasbiy tajriba ortib borgan sari esa o‘qituvchi faoliyatining barcha tarkibiy
gismlariga integratsiyalashishi, uning butun faoliyatini sintezlashi va yaxlit qilishiga
ko‘maklashadi.

